
Shri Premananda Stotram

శ్రీప్రేమానన్దస్తోత్రమ్   

పవిత్రం  తేజసా పూర్ణం  తప్తకాఞ్చనసన్నిభం
పరకోటి-సువిఖ్యాత-భక్తోత్తమ -పురఃస్థితమ్  ।

ప్రేమామ్బురసపూర్ణేన్దుం    శుద్ధప్రేమైకనిర్భరం  
వన్దేఽహం  పరయా భక్త్యా ప్రేమానన్దం   వరోత్తమమ్ ॥ ౧॥

స్వర్ణచమ్పకసఙ్కాశం  రాధా-భావాంశ-సమ్భవం
ఈశకోట్యానురన్తం సర్వాఙ్గసుమహోజ్జ్వలమ్   ।

జీవానాం శుద్ధిదాతారం  జీవకల్యాణతత్పరం
ప్రేమానన్దమహం   వన్దే దివ్యతేజోమహోజ్జ్వలమ్  ॥౨॥

శ్రీరామకృష్ణశిష్యాయ   శుద్ధాధారమతాయ  చ
స్వయమేవ వృణీతాయయాచితాయ మహాత్మనే ।

బాబూరామ-సుభక్తాయ మాతుః ప్రియ  సుతాయ చ
ప్రేమానన్ద  -యతీన్ద్రాయ  ప్రణామః  శ్రేయసే  మమ ॥ ౩॥

ప్రేమానన్ద  -దయాసిన్ధుం  వైరాగ్య  బాడ़వాన్వితం
రామకృష్ణకలాపూర్ణ  చన్ద్రాకర్షణముల్లసమ్    ।

ప్రేమ -కర్మ-త్యాగ-యోగ-తుల్య దృష్టి -సుశోభనం
ప్రేమానన్దమహం   వన్దే సాధకాభీష్టసమ్ప్రదమ్  ॥ ౪॥

యస్య శ్రవణమాత్రేణ   మనసో మలమఞ్జసా
సువిదగ్ధ మహో కృత్వా నరో నిర్మలతాం వ్రజేత్  ।

తద్ధ్యాన  కీర్తనేనాథ సద్యో ధన్యో భవామ్యహం
తత్కృపైకప్రసాదేన   ముక్తి సౌఖ్యం త్యజామ్యహమ్ ॥ ౫॥

ఇతి స్వామిగుణాతీతానన్దవిరచితం  “శ్రీమత్ప్రేమానన్దస్తోత్రమ్   ” సమ్పూర్ణమ్  ।
ప్రణామమన్త్రః  -
రాధాభావప్రమత్తాయ  ప్రేమోజ్జ్వలమనస్వినే   ।
భక్తానాం చ వరిష్ఠాయ  ప్రేమానన్దాయ   తే నమః ॥

